
Sa pangkalahatan, responsibilidad ng pederal na pamahalaan 
na pangalagaan ang mga beterano ng militar; gayunman, 
kapag nagkulang ang pederal na pamahalaan at walang 
nagpuno sa kakulangan, angkop na tumulong ang mga 
pamahalaan ng estado sa mga taong nakapaglingkod—kahit na 
kung boluntaryo—sa militar.

Bigyan ng kredito ang Lehislatura ng California dahil sa 
pagmungkahi sa Proposisyon 41 na ilipat ang $600 milyon sa 
ipinahintulot-ng-botante na paghiram sa mga programang mas 
higit na makakatulong sa mga beteranong nangangailangan.

Tandaan, gayon pa man, na ang lahat ng perang hiniram (sa 
pamamagitan ng pagbebenta ng mga bono) ay dapat bayaran 
nang may interes.

Sa kaso ng mga pautang sa CalVet para sa pagbili ng mga 
bahay (at mga bukid), ang mga tumanggap ay inatasan na 

bayaran ang mga pautang nang may interes. Kasalungat nito, 
ang mga programang iminumungkahi para sa walang-bahay 
na mga beterano ay hindi babayaran ng mga beterano (dahil 
hindi nila kayang magbayad).

Gayon din, tandaan na anumang programang may mga 
paggasta na hindi tuwirang ibinibigay sa hinahangad na mga 
benepisyaryo ay sumasailalim sa posibleng maling pamamahala 
at pag-aaksaya.

Sa hinaharap, ang pinakamahusay na paraan upang 
maiwasan ang kawalan ng bahay sa mga beterano ay iwasan 
ang hindi kailangang pagtatalaga ng mga panlupang sundalo 
sa pakikipaglaban sa lahat ng dako ng mundo. Ang paglalagay 
"ng mga bota sa lupa" sa ibang mga bansa ay dapat na 
pinakahuling paraan.

GARY WESLEY

Bumoto ng OO sa Proposisyon 41, ang Batas sa Bono ng 2014 
para sa Pabahay sa mga Beterano at Pagpigil sa Kawalan ng Bahay 
upang magtayo ng abot-kayang pabahay para sa mga beterano ng 
California nang hindi nagtataas ng mga buwis o nagdaragdag sa 
utang ng California sa pamamagitan ng paglipat sa $600 milyon 
ng kasalukuyan, hindi pa nagagastang mga pondo.

Ito ay isang responsable sa pananalapi na panukala sa 
balota na tutulong sa libu-libong walang-bahay na beterano 
na magkaroon ng bubong sa ibabaw ng kanilang mga ulo. 
Ang batas na ito ay hindi lilikha ng mga bagong buwis o 
magdaragdag ng bagong utang sa California. Sa katotohanan, 
ang batas na ito ay makakapagtipid ng mga dolyar ng tagabayad 
ng buwis sa pangangalagang pangkalusugan at kaligtasan ng 
publiko sa pamamagitan ng pag-aalis sa mga beterano mula sa 
mga kalye at pagpasok sa ligtas, abot-kayang pabahay.

Ang California ay tahanan sa higit sa isang-kuwarto ng lahat 
ng mga walang-bahay na beterano sa Estados Unidos. Dapat 
tayong gumawa ng hakbang upang tugunan itong nakakagulat na 
kalagayan, pero alam din natin na ang California ay nagkaroon 
ng malalaking problema sa badyet sa nakalipas na ilang mga 
taon. Iyon ang dahilan kung bakit ang panukalang ito ay hindi 
nagdaragdag sa utang ng California; sa halip, kinukuha nito 
ang naunang inaprobahan pero hindi nagastang mga pondo ng 
bono at ginagamit ang mga ito upang magtayo ng abot-kayang 
pabahay para sa walang-bahay at halos walang-bahay na mga 
beterano. Alam nating kailangan nating gumawa ng higit pa para 
sa ating mga beterano, at makakagawa tayo ng aksiyon nang hindi 
nagtataas ng kahit isang dime sa bagong mga buwis o nagdaragdag 
ng nickel sa utang ng California.

Bawat beterano ay may natatanging mga pangangailangan, at 
ang batas na ito ay tutulong na matiyak na hinaharap natin ang 
kawalan ng bahay ng mga beterano nang masaklaw. Ang batas 
na ito ay tutulong na magtayo ng pansamantalang pabahay para 
sa mga beterano na nagsisikap makatakas sa kawalan ng bahay, 
habang nagtatayo rin ng sumusuportang pabahay para sa mga 
beterano na humaharap sa mga pinsala ng katawan, mga isyu sa 
kalusugan ng isip, o Tensiyon Pagkatapos ng Trauma na nagbuhat 
sa kanilang serbisyo. Ang priyoridad ay pupunta sa mga di-
nagtutubo at mga lokal na pamahalaan upang magtayo ng bagong 

pabahay o magbago ng yari ng mga kasalukuyang pasilidad upang 
lokal na matugunan ang mga pangangailangan ng beterano.

Sa pagboto ng OO sa Proposisyon 41, makakakilos tayo 
upang matiyak na ang walang-bahay na mga beterano ay may 
kakayahang makakuha ng mahusay, abot-kayang pabahay at 
bigyan ang mga nanganganib na beterano ng pagkakataon na 
makahanap ng pagsasanay para sa trabaho, pagpapayo, at mga 
serbisyo sa rehabilitasyon na kailangan nila—at dahil ang batas 
na ito ay gumagamit ng pera na naaprobahan na, pero hindi 
pa nagasta, mabibigyan ng parangal ang kanilang serbisyo 
nang hindi nagdaragdag sa utang o nagtataas ng mga buwis.

Habang ang ating mga pakikipagtunggali sa ibang bansa ay 
natatapos, hanggang 45,000 kabataang beterano ang uuwi sa 
California. Sila ay nagsakripisyo nang napakarami para sa ating 
bansa, at ang ilan ay uuwi nang walang mga trabaho o mga 
bahay na naghihintay sa kanila. Hindi natin mapapayagan na 
ang mga lalaki at mga babaing ito na naglingkod sa ating bansa 
ay hayaan sa kanilang sariling kakayahan.

Iyon ang dahilan kung bakit ang mga organisasyong tulad ng 
American Legion, Vietnam Veterans of California, Veterans Village 
of San Diego, U.S. VETS, at Swords to Plowshares ay sumusuporta 
sa batas na ito. Alam nila na dapat tayong gumawa ng tama sa ating 
mga beterano at mga tagabayad ng buwis.

Bumoto ng OO sa Proposisyon 41 upang magtayo ng 
$600 milyon na mahusay na abot-kayang pabahay para sa 
mga beterano ng California, nang hindi nagtaaas ng mga 
buwis o nagdaragdag ng utang ng California. Ang pagkilala 
sa mga sakripisyong ginawa ng mga beterano ng California 
ay hindi lamang tungkulin natin bilang mga botante—ito 
ang ating basikong obligasyon bilang mga mamamayan. Para 
sa karagdagang impormasyon, mangyaring bisitahin ang 
www.yesonprop41forvets.org.

Suportahan natin ang ating mga beterano para sa lahat ng 
kanilang mga sakripisyo—sa pamamagitan ng pagboto ng OO!
JOHN A. PÉREZ, Ispiker ng Asembleya ng California
LEON E. PANETTA, Dating Kalihim ng Depensa ng Estados Unidos
STEPHEN PECK, Presidente
U.S. VETS

Noong 2008, inaprobahan ng mga botante ng California 
ang isang $900 milyon na panukalang bono upang higit pang 
pondohan ang CalVet Farm and Home Loan Program. Ang 
Programa ay nagsimula noong 1921. Ito ay nakatulong sa higit 
sa 400,000 beterano ng militar sa California na bumili ng mga 
bahay (at mga bukid).

Sa proposisyong ito, ang Lehislatura ng Estado ay 
nagmumungkahi na magpahintulot ng paggamit ng $600 
milyon ng naunang $900 milyon na panukalang bono 
(dalawang-ikatlo) para sa isa pang programa na naglalayong 
tulungan ang walang-bahay na mga beterano. Alinsunod sa 
Lehislatura, may humigit-kumulang na 19,000 walang-bahay 
na mga beterano sa California—na marami pang darating.

Kung aprobahan ng mga botante, ang proposisyong ito ay 
magpapahintulot ng isang bagong "Komite sa Pananalapi ng 
Pabahay para sa mga Beterano" upang humiram ng pera sa 
pamamagitan ng pagbebenta ng hanggang $600 milyon na 
mga pangkalahatang obligasyong bono "upang magkaloob ng 
pagtatamo, konstruksiyon, rehabilitasyon, at pangangalaga ng 
abot-kayang pangmaraming-pamilya na sumusuportang pabahay, 
abot-kayang pansamantalang pabahay, abot-kayang paupahang 
pabahay, o kaugnay na mga pasilidad para sa mga beterano at sa 

kanilang mga pamilya upang makuha at mapanatili sa katatagan 
sa pabahay."

Alinsunod sa Lehislatura ng Estado, ang $900 milyon na 
paghiram (sa pamamagitan ng pagbebenta ng mga bono) na 
ipinahintulot ng mga botante para sa CalVet Loan Program 
noong 2008 ay hindi lubos na nagagamit ng mga beterano 
upang bumili ng mga bahay o mga bukid. Tunay, ang 
Lehislatura ay nag-ulat na ang awtoridad sa paghiram sa ilalim 
ng naunang $500 milyon na panukalang bono para sa Loan 
Program ay hindi lubos na nagamit.

Ang mga pangunahing katanungan na inilitaw ng 
proposisyong ito ay:

(1) Ang $600 milyon ba ng kakayahan sa paghiram ay dapat 
kunin mula sa CalVet Farm and Home Loan Program?

(2) Ang $600 milyon ay dapat bang hiramin (sa 
pamamagitan ng pagbebenta ng mga bono) upang suportahan 
ang isang bagong programa sa mga beterano ng California?

GARY WESLEY 

Ang Prop. 41, ang Batas ng 2014 para sa Pabahay sa mga 
Beterano at Pagpigil sa Kawalan ng Bahay ay naglilipat ng 
kasalukuyan, hindi nagastang mga pondo ng bono na naunang 
inaprobahan ng mga botante pero hindi pa nagamit. Ang 
Prop. 41 ay hindi nagtataas ng mga buwis o nagdaragdag sa 
kabuuang utang ng estado. Ang Prop. 41 ay nagpapahintulot 
ng $600 milyon upang ilaan sa pagtatayo at pagbabago ng yari 
ng abot-kayang pabahay para sa walang-bahay at halos walang-
bahay na mga beterano.

Ang kasalukuyang programa na pinanggalingan ng 
mga pondong ito ay lubhang kulang ang paggamit. Sa 
katotohanan, ang isang editoryal ng Los Angeles Times ay 
nagsabi na ang orihinal na panukalang bono na nagpahintulot 
sa pagpopondong ito "ay hindi naging mabisa sa pagtugon 
sa mga pangangailangan ng mga beterano ng estado." Iyon 
ang dahilan kung bakit ang Prop. 41 ay mahalaga sa mga 
beterano—ito ay magtatayo ng mga uri ng pabahay na 
kailangan ng populasyon ng beterano ng California, nang 
hindi nagtataas ng mga buwis.

Ang batas na ito ay naglilipat ng naunang inaprobahan, pero 
hindi pa nagamit na mga bono. Iyon ay nangangahulugang 
ito ay hindi nagdaragdag sa kabuuang ipinahintulot ng 
utang ng California. Ang paggamit ng mga bonong ito ay 
lilikha ng maliliit na gastos sa pagtustos sa estado, habang 
magtutungo sa mga matitipid sa mga serbisyong panlipunan 
at pangangalagang pangkalusugan. Gaya ng binanggit ng 

L.A. Times, "Sa pagbawas ng bilang ng walang-bahay na mga 
beterano at pag-uugnay ng mas marami sa kanila sa mga 
serbisyong rehabilitasyon at kalusugan ng isip na kailangan 
nila, ang mga bono ay makakatulong sa estado na iwasan 
ang ilan sa mga gastos sa pangangalagang pangkalusugan at 
serbisyong panlipunan na kinakaharap nito ngayon." Binanggit 
din ng Times na ang mga bonong ito ay makakatulong sa mas 
maraming walang-bahay na muling makasama sa lakas paggawa.

Ito ay ang responsable sa pananalapi na paraan upang gawin 
ang tama para sa mga beterano ng California. Bumoto ng OO 
sa Prop. 41 upang makatulong sa mga beterano ng California 
na makakuha ng pabahay na kailangan nila.

ED FORD, Kumander sa Estado 
Veterans of Foreign Wars, Kagawaran ng California
PETER CAMERON, Tagapagpaganap na Direktor 
Veterans Resource Center of America
JOSEPH GARCIA, Kumander sa Estado 
American Legion, Kagawaran ng California


